
Riddhi Siddhi Wale Ganpati baba
Teri Mahima Bhaari Hai
Jo Tere Darbar Me Aae
Uski Vipda Taari Hai

Puja Me Manuhaar Kar
Modak Khilau
Dhrit Sindoor Tere
Badan Lagaau
Prem Se Utaru Teri
Aarti JO Pyari Hai
Jo Tere Darbar Me Aae
Uski Vipda Taari Hai

Devo Me Ho Dev
Saare Jag Se Nirale Ho
Gaaye Jiski Vandana
Wo Laabh Shubh Waale Hai
Apnaalo Ya Thukrado
Ye Marji Tumhari Hai
Jo Tere Darbar Me Aae
Uski Vipda Taari Hai

Ye Mat Socho Ganpati Baba
Aise Chala Jaunga
Tere Dar Pe Aa gaya Hu
Lekar Hi Kuchh Jaunga
Darshan Do Meri Zindagi Ki
Antim Saas Tumhari hai
Jo Tere Darbar Me Aae
Uski Vipda Taari Hai

Mai Dukhiyara Janam Janam Ka
Jeevan Me Andhiyara Hai
Jeevan Naiya Tere Aasre
Mera Kaun Sahara Hai
Taar Do Ya Dubo Do
Ye Arji Humari Hai
Jo Tere Darbar Me Aae
Uski Vipda Taari Hai

Niyam Purvak Ganpati Baba
Ke Aae Ardaas Kare
Kripa Tumhari Sada Rahegi
Aisa Wo Vishwas Kare
Is Jeevan Ki Dor Swami
Haath Me Tumhare hai



Jo Tere Darbar Me Aae
Uski Vipda Taari Hai

Riddhi Siddhi Wale Ganpati baba
Teri Mahima Bhaari Hai
Jo Tere Darbar Me Aae
Uski Vipda Taari Hai

